RELACION
PËR
PROJEKTVENDIMIN 
“PËR MIRATIMIN E DOKUMENTIT POLITIK PËR NDËRMARRJET E VOGLA DHE TË MESME 2026-2030”
I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Projektvendimi i Këshillit të Ministrave “Për Miratimin e Dokumentit Politik për Ndërmarrjet e Vogla dhe të Mesme 2026-2030” propozohet nga Ministri i Ekonomisë dhe Inovacionit (MEI) si një dokument politik i qeverisë shqiptare, në kuadër të përmbushjes së piketave mbyllëse për Kapitullin 20  “Ndërmarrjet dhe Politikat Industriale”. 

Ministria e Ekonomisë dhe Inovacionit ka ndërmarrë procesin për hartimin dhe miratimin e Dokumentit Politik për Ndërmarrjet e Vogla dhe të Mesme, në përputhje me Komunikatën Nr. (2020) 103 të Komisionit Europian për Parlamentin Europian, Këshillin, Komitetin Ekonomik dhe Social Europian dhe Komitetin e Rajoneve për një Strategji për ndërmarrjet e vogla dhe të mesme, për një Evropë të qëndrueshme dhe digjitale.
Për sa më lart, është krijuar Grupi Ndërinstitucional i Punës, bazuar në Urdhrin nr. 14, datë 30.01.2026 “Për Ngritjen e Grupit Ndërinstitucional të Punës për hartimin e Dokumentit Politik për Ndërmarrjet e Vogla dhe të Mesme 2026-2030”. Pjesë e grupit të punës janë Ministria e Ekonomisë dhe Inovacionit, Ministria e Drejtësisë, Ministria për Evropën dhe Punët e Jashtme, Ministria e Financave, Ministria e Turizmit, Kulturës dhe Sportit, Ministria e Mjedisit, Ministria e Bujqësisë dhe Zhvillimit Rural, Agjencia Shqiptare e Zhvillimit të Investimeve, Koorporata Shqiptare e Investimeve.
Dokumenti Politik për Ndërmarrjet e Vogla dhe të Mesme 2026-2030 vendos një kuadër politik të integruar, të orientuar nga performanca duke krijuar një arkitekturë të qartë politike që lidh kapacitetet e ndërmarrjeve, mjedisin operacional dhe ekosistemin financiar në një sistem të vetëm ndërhyrjeje. Qëllimi i përgjithshëm i dokumentit është rritja e produktivitetit të NVM-ve, forcimi i konkurrueshmërisë së tyre dhe mbështetja e integrimit të qëndrueshëm në zinxhirët e vlerës evropiane dhe ndërkombëtare. 
Vizioni i këtij dokumenti politik është: Deri në vitin 2030, Shqipëria do të ketë një ekosistem dinamik dhe SMART të NVM-ve, i cili shërben si motori kryesor i një rritjeje ekonomike të qëndrueshme, gjithëpërfshirëse dhe plotësisht të integruar në Tregun Unik Evropian. NVM-të shqiptare do të dallohen për maturimin e tyre digjital, performancën e lartë mjedisore dhe aftësinë për të inovuar e konkurruar globalisht, duke siguruar mirëqenie dhe vende pune cilësore.  Dokumenti Politik për Ndërmarrjet e Vogla dhe të Mesme 2026-2030 do të hartohet në bazë të konsultimeve intensive me aktorët kryesorë dhe në përputhje me strategjitë dhe programet ekzistuese në nivel kombëtar, rajonal dhe ndërkombëtar. 
Dokumenti Politik për Ndërmarrjet e Vogla dhe të Mesme 2026-2030 pasqyron Objektivat e Zhvillimit të Qëndrueshëm (OZHQ), specifikisht OZHQ 4 (Arsim Cilësor), OZHQ 5 (Barazia Gjinore), OZHQ 8 (Punë e Denjë dhe Rritje Ekonomike), OZHQ 7 (Energji e Pastër dhe e Përballueshme), OZHQ 9 (Industri, Inovacion dhe Infrastrukturë) dhe OZHQ 12 (Konsum dhe Prodhim i Qëndrueshëm), të cilat promovojnë zhvillimin e industrive të qëndrueshme, rritjen e kapaciteteve prodhuese dhe përdorimin efikas të burimeve. Gjithashtu, kontribuon në OZHQ 13 (Veprimi për Klimën) përmes dekarbonizimit të proceseve industriale dhe reduktimit të emetimeve. 
II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Projektvendimi është parashikuar në programin analitik të projektakteve për Ministrinë e Ekonomisë dhe Inovacionit për vitin 2026.
III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Grupi ndërinstitucional i punës, bazuar në Urdhrin nr. 14, datë 30.01.2026 “Për Ngritjen e Grupit Ndërinstitucional të Punës për për hartimin e Dokumentit Politik për Ndërmarrjet e Vogla dhe të Mesme 2026-2030”, ka kryer analizën dhe vlerësimin e kuadrit ligjor aktual dhe kontekstit institucional lidhur me politikat e ndërmarrjeve të vogla dhe të mesme, si dhe ka kryer analizën e mangësive ligjore të Acquis të BE-së.
Produkti kryesor i grupit të punës është hartimi i Dokumentit Politik për Ndërmarrjet e Vogla dhe të Mesme 2026-2030 , që synohet të miratohet nëpërmjet këtij projekturdhri. 

Ky dokument politik është në përputhje të drejtpërdrejtë me kuadrin kryesor të politikës të BE-së  për ndërmarrjet e vogla dhe të mesme, bazuar në Komunikatën Nr. (2020) 103 të Komisionit Europian “Për një Strategji për ndërmarrjet e vogla dhe të mesme, për një Evropë të qëndrueshme dhe digjitale”.
Projektvendimi i KM për miratimin e Dokumentit Politik për Ndërmarrjet e Vogla dhe të Mesme 2026-2030, përcakton vizionin, prioritetet, qëllimet strategjike, operacionale dhe përmbatjen e politikave për ndërmarrjet e vogla dhe të mesme në përputhje me acquis të Bashkimit Evropian.
Ky projektvendim u gjenerua në sistemin e mbivendosjes ligjore dhe pas kërkimit rezulton se ky projektakt nuk ka mbivendosje ligjore.
Akti i propozuar nuk ka për qëllim ndërmarrjen e proceseve të derregullimit dhe nuk sjell thjeshtim, reduktim apo eliminim të procedurave administrative ekzistuese.
IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektvendimi propozohet në mbështetje të nenit 100 të Kushtetutës, “Këshilli i Ministrave merr vendime me propozim të Kryeministrit ose të ministrit përkatës”.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)
Projektvendimi synon miratimin e  Dokumentit Politik për Ndërmarrjet e Vogla dhe të Mesme 2026-2030 në përputhje me  dispozitat e Rregulloreve të BE-së si vijon:

· Komunikata (BE) Nr. (2020) 103 e Komisionit Europian për Parlamentin Europian, Këshillin, Komitetin Ekonomik dhe Social Europian dhe Komitetin e Rajoneve për një Strategji për ndërmarrjet e vogla dhe të mesme, për një Evropë të qëndrueshme dhe digjitale;
VI. PËRMBLEDHJE SHPJEGUESE E PËRMBAJTJES SË PROJEKTAKTIT PROJEKTVENDIMIT 
Në pikën 1 të projektvendimit përcaktohet miratimi i Dokumentit Politik për Ndërmarrjet e Vogla dhe të Mesme 2026-2030. 

Në pikën 2 të projektvendimit përcaktohet se ngarkohen Ministria e Ekonomisë dhe Inovacionit, ministritë e linjës dhe institucionet e tjera përgjegjëse të përcaktuara në dokumentin politik për zbatimin e këtij vendimi.
Në projektvendim përcaktohet konteksti strategjik, vizioni, misioni, qëllimet strategjike, objektivat specifike të dokumentit politik dhe masat konkrete për zhvillimin e politikave për ndërmarrjet e vogla dhe të mesme. 
Ndërmarrjet e vogla dhe të mesme përbëjnë bazën e ekonomisë shqiptare. Ato përfaqësojnë mbi 99% të ndërmarrjeve aktive, gjenerojnë më shumë se 80% të punësimit dhe mbajnë peshën kryesore të aktivitetit ekonomik në vend. Për këtë arsye, performanca dhe konkurrueshmëria e tyre janë përcaktuese për rritjen ekonomike, kohezionin social dhe progresin e Shqipërisë drejt integrimit në Bashkimin Evropian. Pavarësisht këtij roli qendror, sektori i NVM-ve vazhdon të përballet me kufizime të rëndësishme strukturore. Produktiviteti mbetet i ulët krahasuar me mesataren e BE-së; adoptimi i teknologjive të avancuara dhe i praktikave moderne të menaxhimit mbetet i kufizuar; pjesëmarrja në eksporte dhe në zinxhirët ndërkombëtarë të vlerës është e ngushtë; ndërsa mospërputhja e aftësive, aksesi i kufizuar në financë dhe vështirësitë në përmbushjen e standardeve dhe kërkesave rregullatore ndërkombëtare kufizojnë kalimin e ndërmarrjeve nga mbijetesa drejt rritjes dhe gradimit cilësor.

Në këtë kontekst, Dokumenti i Politikave për NVM-të 2026–2030 vendos një kuadër politik të integruar, të orientuar nga performanca dhe të ndërtuar për të adresuar këto boshllëqe. Dokumenti nuk synon të shtojë masa të reja në mënyrë të veçuar, por të krijojë një arkitekturë të qartë politike që lidh kapacitetet e ndërmarrjeve, mjedisin operacional dhe ekosistemin financiar në një sistem të vetëm ndërhyrjeje. Qëllimi i përgjithshëm i dokumentit është rritja e produktivitetit të NVM-ve, forcimi i konkurrueshmërisë së tyre dhe mbështetja e integrimit të qëndrueshëm në zinxhirët e vlerës evropiane dhe ndërkombëtare.
Vizioni i këtij dokumenti politik është: “Deri në vitin 2030, Shqipëria do të ketë një ekosistem dinamik dhe SMART të NVM-ve, i cili shërben si motori kryesor i një rritjeje ekonomike të qëndrueshme, gjithëpërfshirëse dhe plotësisht të integruar në Tregun Unik Evropian. NVM-të shqiptare do të dallohen për maturimin e tyre digjital, performancën e lartë mjedisore dhe aftësinë për të inovuar e konkurruar globalisht, duke siguruar mirëqenie dhe vende pune cilësore”.

Dokumenti reflekton gjithashtu kërkesat që burojnë nga: Rregullorja për Single Digital Gateëay (BE) 2018/1724, përmes zgjerimit të shërbimeve publike digjitale për bizneset dhe Rregullorja për statistikat e biznesit (BE) 2019/2152, përmes përmirësimit të sistemeve të mbledhjes dhe monitorimit të të dhënave.

Dokumenti i Politikave për Zhvillimin e Ndërmarrjeve të Vogla dhe të Mesme (DPNVM) 2026–2030 përfaqëson dokumentin kryesor strategjik kombëtar për zhvillimin e sektorit të NVM-ve në Shqipëri gjatë periudhës 2026–2030. Dokumenti është konceptuar si një kornizë e integruar politikash që synon rritjen e produktivitetit, konkurrueshmërisë dhe ndërkombëtarizimit të NVM-ve shqiptare, në përputhje me Strategjinë e BE-së për NVM-të dhe objektivat e integrimit evropian.

Dokumenti është i organizuar në 5 seksione kryesore, të cilat ndërtojnë një logjikë të plotë nga analiza e situatës aktuale deri te mekanizmat e monitorimit dhe vlerësimit.

Seksioni 1 – Hyrja

Seksioni i parë i Dokumentit të Politikave për Zhvillimin e NVM-ve 2026–2030 krijon bazën konceptuale, strategjike dhe institucionale mbi të cilën ndërtohet i gjithë dokumenti. Ky seksion argumenton rëndësinë qendrore që kanë ndërmarrjet e vogla dhe të mesme në ekonominë shqiptare, duke evidentuar se ato përfaqësojnë 99.9% të ndërmarrjeve aktive, gjenerojnë mbi 82% të punësimit dhe rreth 78% të vlerës së shtuar në ekonomi. Në këtë kontekst, dokumenti vendos si objektiv kryesor rritjen e produktivitetit, konkurrueshmërisë dhe integrimit të NVM-ve në zinxhirët evropianë dhe ndërkombëtarë të vlerës. Seksioni paraqet vizionin e vitit 2030, sipas të cilit Shqipëria synon të ndërtojë një ekosistem modern, dinamik dhe inteligjent të NVM-ve, të aftë për të konkurruar në Tregun Unik Evropian. Gjithashtu, seksioni analizon kuadrin ekzistues ligjor dhe strategjik, duke e pozicionuar dokumentin si një instrument horizontal që lidh dhe harmonizon strategjitë ekzistuese në fushat e investimeve, inovacionit, aftësive, digjitalizimit dhe zhvillimit industrial. Një rëndësi e veçantë i kushtohet përputhshmërisë me acquis të Bashkimit Evropian, veçanërisht me Strategjinë Evropiane për NVM-të, Small Business Act, Marrëveshjen e Stabilizim-Asociimit dhe kapitujt kryesorë të procesit të negociatave. Në fund, seksioni përcakton parimet bazë të zbatimit dhe logjikën e ndërhyrjes, duke vendosur lidhjen ndërmjet qëllimeve strategjike, objektivave specifike, masave dhe treguesve të performancës.

Seksioni 2 – Situata Aktuale

Seksioni i dytë përbën analizën diagnostikuese të dokumentit dhe shërben si baza mbi të cilën ndërtohen ndërhyrjet strategjike. Në këtë seksion paraqitet një vlerësim i detajuar i profilit të sektorit të NVM-ve në Shqipëri, ku identifikohen karakteristikat kryesore strukturore të tij. Analiza tregon se sektori dominohet nga ndërmarrjet mikro dhe të vogla, ndërsa niveli i produktivitetit mbetet më i ulët se mesatarja e Bashkimit Evropian. Gjithashtu, evidentohet pjesëmarrja e kufizuar e NVM-ve në eksporte dhe në zinxhirët ndërkombëtarë të vlerës, si dhe përqendrimi i aktivitetit ekonomik në disa qendra urbane, kryesisht në Tiranë. Dokumenti identifikon pesë sfida kryesore strukturore: mospërputhjen e aftësive me nevojat e tregut, përdorimin e kufizuar të teknologjisë dhe inovacionit, aksesin e kufizuar në financa, pengesat rregullatore dhe administrative, si dhe integrimin e dobët në zinxhirët rajonalë dhe evropianë të vlerës. Një pjesë e rëndësishme e seksionit i kushtohet analizës së mjedisit të politikave ekzistuese, ku konstatohet se Shqipëria nuk vuan nga mungesa e strategjive apo instrumenteve, por nga fragmentimi, mbivendosja dhe koordinimi i dobët ndërmjet institucioneve. Për këtë arsye, dokumenti arrin në përfundimin se sfida kryesore nuk është krijimi i politikave të reja, por integrimi dhe funksionimi më efektiv i sistemit ekzistues të politikave për NVM-të.

Seksioni 3 – Qëllimet Strategjike, Objektivat Specifike dhe Plani i Masave

Seksioni i tretë përbën bazën kryesore të dokumentit dhe përkthen analizën e situatës aktuale në një kornizë të strukturuar ndërhyrjesh strategjike. Arkitektura e këtij seksioni bazohet në tre qëllime strategjike, njëmbëdhjetë objektiva specifike dhe njëzet e pesë masa prioritare. Qëllimi i parë fokusohet në sistemin e kapaciteteve të NVM-ve dhe synon forcimin e aftësive sipërmarrëse, inovacionit, digjitalizimit, standardizimit dhe tranzicionit të gjelbër. Qëllimi i dytë adreson mjedisin operacional të biznesit, duke synuar përmirësimin e cilësisë rregullatore, shërbimeve publike dhe ndërkombëtarizimit të ndërmarrjeve. Ndërsa qëllimi i tretë fokusohet në ekosistemin e kapitalit dhe riskut, duke trajtuar aksesin në financa, njohuritë financiare dhe mekanizmat e ristrukturimit të biznesit. Ky seksion është ndërtuar sipas logjikës së ndërhyrjes së orientuar drejt rezultateve, ku secili objektiv specifik shoqërohet me rezultate të pritshme, masa konkrete dhe institucione përgjegjëse. Në thelb, seksioni synon të krijojë një sistem të integruar politikash që mbështet transformimin e NVM-ve nga ndërmarrje me produktivitet relativisht të ulët drejt ndërmarrjeve më inovative, më të digjitalizuara, më të qëndrueshme dhe më konkurruese në tregjet evropiane.

Seksioni 4 – Matrica e Planit të Veprimit

Seksioni i katërt përfaqëson dimensionin operacional të dokumentit dhe materializon objektivat strategjike në aktivitete konkrete zbatimi. Në këtë seksion paraqitet matrica e planit të veprimit, e cila përmban masat, aktivitetet, institucionet përgjegjëse, institucionet partnere, afatet kohore dhe treguesit e monitorimit. Rëndësia e këtij seksioni qëndron në faktin se ai transformon dokumentin nga një kornizë politikash në një instrument praktik menaxhimi dhe zbatimi. Çdo masë lidhet drejtpërdrejt me një objektiv specifik dhe me rezultatet që synohen të arrihen deri në vitin 2030. Përmes kësaj matrice krijohet një mekanizëm i qartë llogaridhënieje, ku institucionet përgjegjëse identifikohen në mënyrë të drejtpërdrejtë dhe progresi mund të matet përmes treguesve të përcaktuar. Gjithashtu, matrica krijon lidhjen ndërmjet planifikimit strategjik dhe procesit të buxhetimit, duke siguruar që masat e propozuara të jenë të realizueshme dhe të monitorueshme. Në këtë kuptim, seksioni i katërt përbën instrumentin kryesor për operacionalizimin e politikave të dokumentit dhe për garantimin e një zbatimi të koordinuar ndërinstitucional.

Seksioni 5 – Monitorimi dhe Vlerësimi

Seksioni i pestë përqendrohet në mekanizmat e monitorimit, raportimit dhe vlerësimit të performancës së dokumentit gjatë periudhës së zbatimit. Sistemi i monitorimit organizohet në tre nivele: raportimi periodik institucional, Raporti Vjetor i Performancës së NVM-ve dhe raportimi qeveritar e ndaj Bashkimit Evropian. Për më tepër, parashikohet realizimi i një vlerësimi të ndërmjetëm në vitin 2028 dhe një vlerësimi përfundimtar në vitin 2030, me qëllim analizimin e progresit dhe rishikimin e ndërhyrjeve kur është e nevojshme. Një rol të rëndësishëm në këtë proces. 

Përparësitë kryesore të dokumentit janë: aftësitë dhe produktiviteti; digjitalizimi dhe Industria 4.0; tranzicioni i gjelbër; ndërkombëtarizimi; përmirësimi i mjedisit rregullator dhe financiar.
Dokumenti i Politikave për NVM-të 2026–2030 ka tre qëllime strategjike:

Qëllimi Strategjik 1 - Sistemi i Kapaciteteve të NMV-ve, duke synuar një sistem koherent dhe të orientuar nga performanca për zhvillimin e kapaciteteve të NVM-ve, i cili mundëson rritje të qëndrueshme të produktivitetit, përhapjen e inovacionit, transformimin digjital, integrimin e ekonomisë qarkulluese dhe përmirësimin e performancës mjedisore në të gjithë sektorin e ndërmarrjeve deri në vitin 2030.


Qëllimi Strategjik 2 - Mjedisi Operacional i NMV-ve, duke synuar një mjedis të parashikueshëm, të integruar dhe nxitës të konkurrueshmërisë, i cili mbështet formalizimin e ndërmarrjeve, shkallëzimin e tyre dhe zgjerimin e tregjeve deri në vitin 2030.
Qëllimi Strategjik 3 -  Ekosistemi i Kapitalit dhe Riskut në NMV-ve, duke synuar një ekosistem të kapitalit dhe riskut për ndërmarrjet e vogla dhe të mesme, të diversifikuar, të orientuar drejt rritjes, që mbështet investimet, shkallëzimin dhe ripërtëritjen sipërmarrëse deri në vitin 2030.
Secili qëllim përkthehet në objektiva specifike, masa konkrete dhe tregues të matshëm, duke garantuar një zbatim të strukturuar dhe të verifikueshëm të dokumentit politik.
Dokumenti përmban 11 Objektiva Specifike.

Dokumenti i Politikave për Zhvillimin e Ndërmarrjeve të Vogla dhe të Mesme (DPNVM) 2026–2030 ndërtohet mbi një arkitekturë strategjike të përbërë nga 3 Qëllime Strategjike, 11 Objektiva Specifike dhe 25 masa prioritare, të cilat së bashku krijojnë një kornizë të integruar ndërhyrjesh për forcimin e konkurrueshmërisë dhe zhvillimit të sektorit të NVM-ve në Shqipëri. Qëllimi i parë strategjik, “Sistemi i Kapaciteteve të NVM-ve”, përbën shtyllën më të gjerë të dokumentit dhe fokusohet në transformimin e brendshëm të ndërmarrjeve përmes forcimit të kapitalit njerëzor, aftësive sipërmarrëse, inovacionit, digjitalizimit dhe tranzicionit të gjelbër. Ky qëllim operacionalizohet përmes 5 objektivave specifike, që adresojnë zhvillimin e aftësive sipërmarrëse dhe reduktimin e hendekut të aftësive ndërmjet sistemit arsimor dhe tregut të punës, rritjen e investimeve në inovacion dhe ekonominë e dijes, përshpejtimin e transformimit digjital dhe adoptimin e teknologjive të Industrisë 4.0, përmirësimin e përputhshmërisë me standardet dhe certifikimet evropiane, si dhe mbështetjen e tranzicionit të gjelbër përmes përdorimit më efikas të burimeve dhe përmirësimit të performancës mjedisore të ndërmarrjeve. Kjo shtyllë synon të krijojë një brez të ri NVM-sh më produktive, më inovative dhe më të përgatitura për të konkurruar në një ekonomi të bazuar në dije dhe teknologji.

Qëllimi i dytë strategjik, “Mjedisi Operacional i NVM-ve”, fokusohet në faktorët e jashtëm që ndikojnë në performancën e ndërmarrjeve dhe synon krijimin e një mjedisi më të favorshëm për zhvillimin e biznesit. Ky qëllim përbëhet nga 3 objektiva specifike, të cilat adresojnë cilësinë rregullatore, përmirësimin e shërbimeve publike dhe mbështetëse për biznesin, si dhe ndërkombëtarizimin dhe aksesin në tregje. Nëpërmjet këtyre objektivave synohet reduktimi i barrës administrative, përmirësimi i cilësisë së politikave dhe rregulloreve që prekin NVM-të, rritja e efikasitetit të shërbimeve publike dhe zgjerimi i mundësive për eksport dhe integrim në tregjet rajonale e evropiane. Ky qëllim pasqyron bindjen se konkurrueshmëria e NVM-ve nuk varet vetëm nga kapacitetet e tyre të brendshme, por edhe nga cilësia e mjedisit institucional, rregullator dhe tregtar në të cilin ato operojnë.

Ndërkohë, Qëllimi i tretë strategjik, “Ekosistemi i Kapitalit dhe Riskut në NVM”, adreson një nga kufizimet më të mëdha të zhvillimit të biznesit në Shqipëri, aksesin në financim dhe menaxhimin e riskut. Ky qëllim përfshin 3 objektiva specifike, të cilat fokusohen në zgjerimin e aksesit në financa dhe instrumente alternative financimi, rritjen e edukimit dhe njohurive financiare të sipërmarrësve, si dhe forcimin e mekanizmave të falimentimit dhe ristrukturimit parandalues. Përmes këtyre ndërhyrjeve dokumenti synon të krijojë një sistem financiar më gjithëpërfshirës dhe më funksional, ku ndërmarrjet, veçanërisht ato mikro, të vogla dhe të mesme, të kenë mundësi më të mira për të siguruar kapital për investime, për të menaxhuar më mirë riskun financiar dhe për të rritur reziliencën e tyre ndaj goditjeve ekonomike.

Për realizimin e këtyre 11 objektivave specifike, dokumenti parashikon 25 masa prioritare, të shpërndara në të tre qëllimet strategjike. Këto masa mbulojnë fusha kyçe si zhvillimi i aftësive dhe kapitalit njerëzor, promovimi i inovacionit dhe ekonomisë së dijes, digjitalizimi i proceseve të biznesit, standardizimi dhe certifikimi sipas kërkesave të Bashkimit Evropian, tranzicioni i gjelbër dhe ekonomia qarkulluese, përmirësimi i klimës së biznesit, ndërkombëtarizimi dhe promovimi i eksporteve, zgjerimi i instrumenteve financiare, forcimi i edukimit financiar dhe zhvillimi i mekanizmave modernë të ristrukturimit të ndërmarrjeve. Në tërësi, këto masa krijojnë një paketë të integruar reformash që synon të adresojë si sfidat e brendshme të NVM-ve, ashtu edhe pengesat që burojnë nga mjedisi ekonomik dhe institucional.

Zbatimi i dokumentit mbështetet në një arkitekturë të qartë institucionale, ku rolin drejtues e mban Ministria e Ekonomisë dhe Inovacionit (MEI), e cila është përgjegjëse për koordinimin e përgjithshëm të politikave, monitorimin e progresit dhe harmonizimin e ndërhyrjeve ndërinstitucionale. Krahas saj, një rol të rëndësishëm në zbatim luajnë institucione të specializuara si AIDA, për promovimin e investimeve, zhvillimin e sipërmarrjes dhe ndërkombëtarizimin; AKPA, për zhvillimin e aftësive dhe lidhjen e tregut të punës me nevojat e biznesit; AKSHI, për transformimin digjital; AKKSHI, për kërkimin shkencor dhe inovacionin; Banka Shqiptare e Zhvillimit, për mbështetjen financiare të ndërmarrjeve; si dhe Dhomat e Tregtisë, universitetet dhe partnerët e zhvillimit, të cilët kontribuojnë në ndërtimin e një ekosistemi funksional mbështetës për NVM-të. Kjo strukturë shumëpalëshe synon të sigurojë koordinim efektiv, përdorim më të mirë të burimeve publike dhe private, si dhe zbatim të integruar të politikave për zhvillimin e sektorit të NVM-ve deri në vitin 2030.
VII. INSTITUCIONET DHE ORGANET QË NGARKOHEN PËR ZBATIMIN E PROJEKTAKTIT
Për zbatimin e këtij projektvendimi ngarkohet Ministria e Ekonomisë dhe Inovacionit, si dhe ministritë dhe institucionet përgjegjëse për masat dhe indikatorët e planifikuar në këtë dokument politik. 
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT
Projektakti është hartuar nga Ministria e Ekonomisë dhe Inovacionit. 
Projektakti do të dërgohet për mendim pranë Ministrisë së Drejtësisë, Ministrisë së Financave, Ministrisë për Evropën dhe Punët e Jashtme, Ministrisë së Infrastrukturës dhe Energjisë, Ministrisë së Arsimit, Ministrisë së Bujqësisë dhe Zhvillimit Rural, Ministrisë së Turizmit, Kulturës dhe Sportit, Ministrisë së Mjedisit dhe Ministrit të Shtetit dhe Kryenegociator.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE
Efektet financiare që përllogariten bazuar në treguesit e performancës së Dokumentin Politik për Ndërmarrjet e Vogla dhe të Mesme  2026-2030 janë 32,715,000 lekë.
Efektet financiare do të përballohen nga buxhetet respektive vjetore të institucioneve të ngarkuara me zbatimin e masave, nga buxhete të donatorëve dhe institucioneve të tjera që janë ngarkuar për zbatimin e masave.

Relacion shpjegues për projektvendimin “Për Miratimin e Dokumentit Politik për Ndërmarrjet e Vogla dhe të Mesme 2026-2030”

